
Atassut Bentiaraq Bendtsen Ottosen  

 

Atuarfik pillugu inatsisip atuuttup 1 allanngortinneqarnissaanut, taamalu meeqqat atuarfianni 

tamani isumaginninnermut siunnersortimik imaluunniit inummik 

isumalluutigineqarsinnaasumik minnerpaamik ataatsimik atorfinitsisoqartarlernissaa 

anguniarlugu siunnersuusiornissaamut Naalakkersuisut peqquneqarnissaannik Inatsisartut 

aalajangiiffigisassaattut siunnersuut. Meeqqat pisariaqartitsisut atuarfimmut 

tunngassuteqanngitsunik ajornartorsiutigisinnaasaminnik oqaasinngortitsinissamut, 

ikiorneqarnissamullu periarfissinneqarnissaat atorfinitsitsinerup qulakkiissavaa.  

(Inatsisartunut ilaasortaq Nivi Olsen, Demokraatit)  

Atassummiit ilisimalluarparput meeqqat arlalippassuit ajornartorsiuteqarsinnaasartut meeqqat 

atuarfiani, taamaattumik pingaaruteqarluinnarpoq isumaginninnikkut pitsanngorsaataasinnaasunik 

pisortani kommuninilu tallimaasuni sinaakkuteqarnissaq.  

Atassummiit meeraq qitiutillugu isumaginninnikkut isumannaarinnissinnaaneq pingaartutut 

isigaarput, taamaaliornikkut meeraq meeqqat atuarfiani ajornartorsiuteqartoq sukkanerusumik 

ikorfartorneqalernissaa anguneqassammat. 

Atassummiit isumaqarpugut meeqqat atugarissaarnerat qiviarneqarpat ilanngullugu angajoqqaajusut 

isigineqartariaqartut, taamaattumik sammisami isuma taarsiullugu toqqissisimasumik meeqqat 

meeqqat atuarfianiinissaat pissusissamisoorluinnarpoq oqaatigineqarnissaa.  

Ilaqutariineq inuiaqatigiini sukarsuaavoq pingaarnerpaaq. Angajoqqaat akisussaaffik pisussaaffillu 

pingaarnerpaaq tigummiarpaat. Angajoqqaat meeqqamik toqqissisimanissaat akisussaaffigaat. 

Angajoqqaat akisussaaffigaat meeqqatik piareeqallutik atuariartortarnissaat. Meeqqatik 

piareersassavaat inersimasunngorlutik nammineersinnaangornissaannik ilinniartillugit.  

Angerlarsimaffik tamanik toqqammaviliivoq, meeqqap peroriartornermini toqqissisimasumik 

siunnerfiliisussaq. Taamaattumik pingaaruteqarpoq oqaatiginissaa ilaqutariit atugarissaarnerat 

meeqqamut toqqissisimatitsisuusussaasoq aamma meeqqat atuarfiani. Angajoqqaat 

paarsilluarsinnaangippata soorunami pisortat nukitik atorlugit, aqqutissallu tamaasa atorlugit 

meeqqat pitsannerpaamik peroriartornissaat siunertaralugu pisortat ilaqutariit akuliuffigissavaat.  

Siunnersuut soqutiginartillugu ataatsimiititaliamut susassaqartumut innersuullugu.  


